
মাধ্যমিক পর্যায়ের বাবা-মা/পরিচর্যাকারী এবং শিক্ষার্থী, 
3 ফেব্রুয়ারি, 2022 থেকে শুরু হওয়া দ্বিতীয় সেমিস্টার-এর জন্য শিক্ষার্থীদের সরাসরি এবং ভার্চুয়াল প্রক্রিয়ায় শিক্ষার মধ্যে পরিবর্তন করার পরিকল্পনার লক্ষ্যে পরিবর্তনের অনুরোধকারী পরিবার এবং শিক্ষার্থীদের অবশ্যই 29 নভেম্বর থেকে 6 ডিসেম্বরের মধ্যে একটি সুইচ বা পরিবর্তন ফরম  (Switch Form) পূরণ করতে হবে। পরিবর্তনের জন্য অনুরোধকারী প্রত্যেক শিক্ষার্থীর জন্য অবশ্যই একটি ফরম পূরণ করতে হবে। যেসব পরিবার ও শিক্ষার্থী পরিবর্তন করতে চায় না তাদের কোনো ফরম পূরণ করার প্রয়োজন নেই। 
আমরা পরিবর্তনের সকল অনুরোধ পূরণের নিশ্চয়তা দিতে না পারলেও বিদ্যমান প্রোগ্রাম এবং স্থানের (যেমন, ফ্রেঞ্চ ইমার্সন, এক্সটেন্ডেড ফ্রেঞ্চ, স্পেশালাইজড প্রোগ্রামস, অলটারনেটিভ স্কুলস, অন্যান্য সীমিত পরিস্থিতি) উপর ভিত্তি করে যতটা সম্ভব পূরণ করাটা আমাদের লক্ষ্য। 
TDSB সমীক্ষার ফলাফল অনুসারে আমরা জানি যে, অধিকাংশ শিক্ষার্থী সরাসরি শিক্ষাগ্রহণ পছন্দ করে, কারণ সেক্ষেত্রে তারা সবচেয়ে ভালোভাবে শেখে। বেশিরভাগ পরিবার 2021-22 স্কুল বছরের জন্য সরাসরি শিক্ষাগ্রহণ নির্বাচন করেছে।
আমরা নিয়মিত সেমিস্টার 2-এ ফিরে আসার প্রেক্ষিতে যত বেশি সম্ভব শিক্ষার্থীকে সরাসরি শিক্ষাদানে ফের স্বাগত জানাতে উন্মুখ। এই বয়সীদের মধ্যে টিকা গ্রহণের হার অব্যাহতভাবে বাড়ায় আমরা উৎসাহিত; এবং সামগ্রিক টিকা গ্রহণের হারও বেশি।
একের সাথে অন্যের দেখা হলে শিক্ষার্থীরা তাদের শিক্ষক ও সহপাঠিদের সাথে মেশার সুযোগ থাকায় শিক্ষার্থীদের সম্পৃক্ততা বৃদ্ধি পায়। সেমিস্টার 2-এ ভার্চুয়াল প্রক্রিয়ায় শিক্ষাগ্রহণকারী শিক্ষার্থীরা ক্লাসের সময় তাদের ক্যামেরা চালু রাখবে বলে আশা করা হচ্ছে। শিক্ষার্থীরা যাতে গোপনীয়তা বজায় রাখতে পারে সেজন্য জুম ব্যাকগ্রাউন্ড রয়েছে। ক্যামেরা চালু করার মাধ্যমে আমরা পরস্পরের সাথে মানবীয় সংযোগ গড়ে তুলব যা শিক্ষাগ্রহণ এবং দৃঢ় সম্পর্ক তৈরিতে সহায়তা করে। সমস্যা থাকলে শিক্ষার্থীরা নির্দেশনা পরামর্শক, ভাইস-প্রিন্সিপাল বা প্রিন্সিপালের সাথে কথা বলতে পারে। 
কোনো শিক্ষার্থীর কাছে ক্যামেরা ও মাইক-যুক্ত ডিভাইস না থাকলে অনুগ্রহ করে স্যুুইচ ফরমে উল্লেখ করুন যে, একটি ডিভাইস প্রয়োজন।  কোনো শিক্ষার্থী ইতোমধ্যেই ভার্চুয়াল প্রক্রিয়ায় শিক্ষাগ্রহণের মধ্যে থাকলে এবং তার কাছে ক্যামেরা ও মাইক-যুক্ত ডিভাইস না থাকলে সে তার প্রিন্সিপাল বা ভাইস-প্রিন্সিপালের কাছে উপযুক্ত ডিভাইসের জন্য অনুরোধ জানাতে পারে।
সেমিস্টার 2 এর জন্য, যুগপৎ শিক্ষাগ্রহণের ব্যবহার কমাতে স্কুলগুলোকে অনুমতি দেওয়া হবে:
· 9ম এবং 10ম গ্রেডে যেখানে বেশিরভাগ প্রোগ্রামে বাধ্যতামূলক কোর্স থাকে, সেখানে ঐচ্ছিক কোর্সের সুযোগ হ্রাস করা (যেমন, গ্রেড 9ম-এর সমস্ত শিক্ষার্থী ভিজ্যুয়াল আর্টস, ড্রামা বা মিউজিক এর মধ্যে নির্বাচন করার পরিবর্তে আর্টসকে তাদের ঐচ্ছিক কোর্স হিসেবে নির্বাচন করবে।)
· স্কুলে ভার্চুয়াল প্রক্রিয়ার উল্লেখযোগ্য সংখ্যক শিক্ষার্থী থাকলে স্পেশালাইজড প্রোগ্রামিং-এ (যেমন TOPS, MAST, IB, AP, এক্সটেন্ডেড ফ্রেঞ্চ এবং ফ্রেঞ্চ ইমার্সন, ইত্যাদি) ভার্চুয়াল প্রক্রিয়ায় কোর্স অফার করা
· সম্ভাব্য ক্ষেত্রে অন্য স্কুলের সাথে "হাব" গঠন করা। ভার্চুয়াল লার্নিং এর শিক্ষার্থীদের অন্য TDSB মাধ্যমিক স্কুলের কোনো শিক্ষকের মাধ্যমে শিক্ষাদান করা হতে পারে, কারণ শিক্ষার্থীদের স্কুলে যুগপৎ এবং/অথবা সম্পূর্ণ ভার্চুয়াল ক্লাসে শেয়ার করা হয়।
· যেসব কোর্স মূলত পরীক্ষামূলক/"হাতে কলমে" শিক্ষাদান করা হয়, যেমন অনেক প্রযুক্তি এবং শারীরিক ও স্বাস্থ্য শিক্ষা কোর্স, সেসব কোর্স কেবল সরাসরি অফার করা৷ সরাসরি কোর্সের তালিকার জন্য অনুগ্রহ করে আপনার স্থানীয় স্কুলের সাথে যোগাযোগ করুন।
সরাসরি শিক্ষাদানের কোর্সসমূহ:
	ভাস্কর্য
	শারীরিক শিক্ষা (কাইনেসিওলজি, ব্যক্তিগত ফিটনেস এবং নেতৃত্ব ছাড়া)
	নির্মাণ প্রকৌশল

	ফ্যাশন
	ইলেকট্রিক্যাল / নেটওয়ার্ক ক্যাবলিং
	স্থাপত্য নকশা

	আতিথেয়তা এবং পর্যটন
	রোবোটিক্স এবং কন্ট্রোল সিস্টেম
	বেকিং

	বেকিং
	কম্পিউটার ইঞ্জিনিয়ারিং টেকনোলজি
	গ্রিন ইন্ডাস্ট্রিজ

	ম্যানুফ্যাকচারিং টেকনোলজি
	পরিবহন প্রযুক্তি
	কাস্টম উডওয়ার্কিং

	হেয়ারস্টাইলিং অ্যান্ড অ্যাস্থেটিক্স
	
	


আমরা জানি যে যদিও এই প্রক্রিয়া সম্পন্ন হতে সময় প্রয়োজন তথাপি আমরা ফেব্রুয়ারির বেশ আগেই এই সিদ্ধান্তের জন্য অনুরোধ করছি। আপনার সদয় বিবেচনার জন্য ধন্যবাদ। আপনার কোনো প্রশ্ন থাকলে অনুগ্রহ করে আপনার ভাইস-প্রিন্সিপাল বা প্রিন্সিপালের সাথে কথা বলুন।
স্যুইচ করার কারণে সমস্ত পরিবর্তন 3 ফেব্রুয়ারি, 2022 তারিখে দ্বিতীয় সেমিস্টার থেকে কার্যকর হবে।

